Har Fernand Etgen
President vun der Chamber

Létzebuerg,den 23. Juli 2022

Har President,

Esou wéi den Artikel 80 vum Chambersreglement et virgesait, biede mir lech, dés
parlamentaresch Fro un d’Madamm Ministesch fir Emwelt, Klima an nohalteg
Entwécklung weiderzeleeden.

Zanter méi wéi enger Woch fénnt am Kderjenger ,Bobésch“ énnert dem Slogan
,BobiBleift“ eng sougenannt Béschbesetzung statt, déi souguer vun den anonymme
Manifestante selwer, souze héierenan engem RTL-Reportage vum 23. Juli 2022, als illegal
bezeechent gétt.

Obwuel d’Aktioun an engem Naturschutzgebitt stattfénnt, besteet fir d'Naturverwaltung
,bis elo nach keen Handlungsbedarf”, sou de Frank Wolff, Directeur adjoint vun der
Naturverwaltung, zu der Besetzung am Bobésch zu Kaerjeng laut enger weiderer RTL-
Reportage vum 22. Juli. D’'Naturverwaltung géif d’Saach just ,am Aen halen“. Soss hitt ee
keng Verstéiss géint d'Naturschutzgesetz festgestallt. Méi nach: d'Naturverwaltung hatt
am Fong vill Sympathiefirdat, ,watd'Aktiviste verdeedegen”, sou de Frank Wolfflaut RTL
weider.

Dofir wéilte mir an deem Kontext folgend Froen un d'Madamm Ministesch fir Emwelt,
Klima an nohalteg Entwécklung stellen:

1. Wéi gesdit d'Madamm Ministesch déi genannten Interpretatioun vum
Naturschutzgesetz vun hirer eegener Verwaltung?

2. Hunn d’Aktivisten eng Autorisatioun beim Emwéltministere gefrot fir ze
campéieren? Wann jo, wéi war d’Antwert vum Ministére?

3. Wann neen, op wéi enger legaler Basisberout dem Ministére seng Schlussfolgerung,
datt et duer geet, fir ,d’'Saach am Aen ze behalen“?

4. Op Grond vu wéi enger legaler Basis dderfen d’Aktivisten an engem Bésch, so
souguer an engem Naturschutzgebitt campéieren, eng Kompost-Toilette an och Holz-
Plattformen an de Beem opriichten?

5. Daerf an Zukunft jidderee wéll am Bésch an och an engem Naturschutzgebitt
campéieren an eng sougenannte ,Kompost-Toilette“ oder och Holz-Plattforme mat

Seeler an de Beem installéieren? Wa neen, firwat net?

Har President, mir bieden lech, eisen déifste Respekt unzehuelen.

Martine Hansen Michel Wolter

Deputéiert Deputéierten

